
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2021 ԹՎԱԿԱՆԻ ԴԵԿՏԵՄԲԵՐԻ 23-Ի N 2121-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ

1․ Կարգավորման ենթակա խնդիրը․

Հայաստանի Հանրապետության կառավարության «Հայաստանի Հանրապետության կառավարության 2021 թվականի դեկտեմբերի 23-ի N 2121-Ն որոշման մեջ փոփոխություններ կատարելու մասին» որոշման նախագծի (այսուհետ՝ Նախագիծ) ընդունումը պայմանավորված է ՀՀ պետական եկամուտների կոմիտեի (այսուհետ՝ Կոմիտե) համար սկաներների, սերվերների և տվյալների պահոցների ձեռքբերման անհրաժեշտությամբ:

2.  Ընթացիկ իրավիճակը և խնդիրները

ՀՀ կառավարության 2021 թվականի օգոստոսի 12-ի N 1323-Լ որոշմամբ հաստատված Կոմիտեի զարգացման և վարչարարության բարելավման ռազմավարական ծրագրի 1.1.1. կետով սահմանված է «Հարկ վճարողների սպասարկման կենտրոնների հաղորդակցման համակարգ, էլեկտրոնային արխիվ» միջոցառումը, որի իրագործման նպատակով անհրաժեշտ է ձեռք բերել համապատասխան տեխնիկական բնութագիր ունեցող սարքավորումներ։
Հարկային մարմնի սպասարկման սրահներն աշխատում են Մեկ պատուհան սկզբունքով, այսինքն՝ հարկ վճարողներին կամ քաղաքացիներին բոլոր ծառայությունները մատուցվում են ցանկացած սպասարկման սրահում, սակայն առանձին սպասարկման սրահներում առկա են տեղեկություններ, որոնք առցանց եղանակով հասանելի չեն սպասարկման այլ սրահներին, ինչը երկարացնում է ծառայությունների մատուցման ժամկետը և նվազեցնում է սպասարկման արդյունավետությունը: Միջոցառման շրջանակներում նախատեսվում է գույքագրել հարկ վճարողների սպասարկման սրահներ մուտքագրվող և ելքագրվող բոլոր փաստաթղթերը, դրանք դասակարգել և ստեղծել մտից/ելից փաստաթղթերի էլեկտրոնային դարան, որը հնարավորություն կտա բարձրացնել սպասարկման կենտրոնների միջև հաղորդակցման մակարդակը: Բացի այդ, համապատասխան 31 ծրագրային լուծումներ տալուց և տեխնիկական միջոցների ապահովումից հետո հարկ վճարողներին վերաբերող փաստաթղթերի գծով կձևավորվի էլեկտրոնային հարկային և մաքսային գործերի արխիվ: Ներկայումս մաքսային փաստաթղթերն շրջանառվում են էլեկտրոնային եղանակով, սակայն փաստաթղթերի էլեկտրոնային տարբերակի պահպանումը կանոնակարգող իրավական ակտ դեռևս առկա չէ։ Արդյունքում կանոնակարգված չեն այնպիսի հարցեր, ինչպիսիք են օրինակ` որտեղ և ինչ ժամկետներում պետք է հասանելի լինեն և/կամ պահպանվեն մաքսային փաստաթղթերը և/կամ դրանց կից փաստաթղթերը։
«Գնումների մասին» ՀՀ օրենքի 15-րդ հոդվածի 6-րդ կետի համաձայն կազմակերպված գործընթացի արդյունքում․
ա․ 100 հատ սկաներների գնման նպատակով, Կոմիտեի և «Բի Լայն» ՍՊԸ-ի միջև 2021 թվականի դեկտեմբերի 27-ին կնքվել է ՊԵԿ-ԷԱՃԱՊՁԲ-21/104-1 ծածկագրերով պայմանագիր, որի գինը կազմում է 25,740.0 հազ. դրամ,
բ․ Սերվերների և տվյալների պահոցների ձեռբերման նպատակով, Կոմիտեի և «Դոքս Քոմպյուտր» ՍՊԸ-ի միջև 2022 թվականի մայիսի 11-ին կնքվել են N ՊԵԿ-ԷԱՃԱՊՁԲ-22/011-1 և N ՊԵԿ-ԷԱՃԱՊՁԲ-22/012-1 ծածկագրերով պետական գնման պայմանագրեր: Պայմանագրերի գները կազմում են համապատասխանաբար 23,611.5 և 48,000.0 հազ. դրամ, ներառյալ                   ԱԱՀ-ն։

3․  Կարգավորման նպատակը և բնույթը
Սույն թվականի մայիսի 26-ի ՀՀ կառավարության N 733-Ա որոշմամբ Կոմիտեին թույլտվություն է տրվել N ՊԵԿ-ԷԱՃԱՊՁԲ-22/005 ծածկագրով գնման ընթացակարգը (ԳՄԱ կոդը՝ 30211280/2, նախահաշվային գինը՝ 100,040,000 դրամ) հայտարարել չկայացած: Հաշվի առնելով, որ տվյալ գնման առարկայի պահանջը վերացել է, ուստի վերջինիս համար նախատեսված միջոցներն անհրաժեշտ է ուղղել Կոմիտեի բնականոն գործունեությունն ապահովման համար անհրաժեշտ սկաներների, սերվերների և տվյալների պահոցների ձեռքբերմանը՝ շուրջ 97,351.5 հազ. դրամի չափով: Միաժամանակ, գնումների պլանի փոփոխությամբ համամասնությունն ապահովելու նպատակով կատարվել է տեխնիկական բնույթի փոփոխություն՝ 7 համակարգիչների (2,688.5 հազ. դրամ) մնացորդային գումարի տեղաբաշխում:
	
	Ելնելով վերոգրյալից Նախագծով առաջարկվում ՀՀ 2022 թվականի պետական բյուջեով նախատեսված Կոմիտեի գծով «1023. Հարկային և մաքսային ծառայություններ» ծրագրի «31001. ՀՀ պետական եկամուտների կոմիտեի տեխնիկական հագեցվածության բարելավում» միջոցառման շրջանակներում Հայաստանի Հանրապետության կառավարության 2021 թվականի դեկտեմբերի 23-ի N 2121-Ն որոշմամբ հաստատված գնումների պլանում, ինչպես նաև արդյունքային ցուցանիշներում կատարել փոփոխություններ, ինչը չի առաջացնի տվյալ տարվա պետական բյուջեով Կոմիտեի գծով հաստատված վերոնշյալ միջոցառման ֆինանսական ցուցանիշների փոփոխություն:
	Նախագծի ընդունման դեպքում ՀՀ պետական բյուջեի եկամուտներում և ծախսերում ավելացումներ կամ նվազեցումներ չեն նախատեսվում, ինչպես նաև Նախագծով առաջարկվող նվազեցումների արդյունքում հետագայում ՀՀ պետական բյուջեի հաշվին նշված գումարի չափով ֆինանսական միջոցների վերականգնման անհրաժեշտություն չի առաջանա:

4․  Ակնկալվող արդյունքը

	Վերոնշյալ առաջնահերթ խնդիրների լուծում, Կոմիտեի, մասնավորապես՝ Հարկ վճարողների սպասարկման վարչության բնականոն գործուներության ապահովում։

5. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ

ՀՀ կառավարության 2021 թվականի օգոստոսի 12-ի N 1323-Լ որոշման հավելված․ «Հայաստանի Հանրապետության պետական եկամուտների կոմիտեի 2020-2024 թվականների զարգացման և վարչարարության բարելավման ռազմավարական ծրագիր» 
Կետ 1.1.1 – էլեկտրոնային արխիվացման համակարգ։

5․  Նախագծի մշակման գործընթացում ներգրավված ինստիտուտները և անձինք

ՀՀ պետական եկամուտների կոմիտե:

